
Ulloq 3. april 2007 

 
Inatsisartut suleriaasianni § 36 imm. 1 naapertorlugu apeqquteqaat imaattoq Naalakkersuisunut 
ingerlateqqippara: 
(inatsisartunut ilaasortaq Anthon Frederiksen, Kattusseqatigiit partiiai) 
 
Naalakkersuisunut apeqqut:   
Inissiarsuarnik pisortat pigisaannik iluarsaassinermut atatillugu, najungaqartut utaqqiisaasumik 
ukiup affaanik imaluunniit sivisunerusumi inissiarmut allamut innersuunneqarsimappata, taakkualu 
inissiamut uterteqqinneqartussaappata. Ineqartut siuliani taaneqartut ilumut inigisaminnut 
qularnaveeqqummik akileereersimasut, namminnerlu piumassuserinngisaminnik allamut 
nuukkallartariaqartut – utaqqiisaasumik inigilikkamut qularnaveeqqummik 
akileeqqittussaatitaappaat ? 
 
Tunngavilersuut: 
Upa 2007/21-ip siullermeerneqarnerani Kattusseqatigiit Partiianiit qulaani apeqqummut 
attuumassuteqartumik apeqquteqaateqarput. Naalakkersuisut akissutaat aamma tiguarput, qujanarlu. 
Akissuteqaat paasinarluarpoq, kisianni qujanartumik inissiarsuit ukiuni kingullerni tamakkiisumik 
iluarsaanneqartarnerat ingerlanneqarpoq. Taamaattoqartillugulu inissiarsuaq ataaseq immaqa 
assersuutigalugu 15-inik inissiartalik. Najungaqartullu allamut nuutsinneqarallartarput piffissami 
ilaatigut sivisuumi, tassa inissiaq pineqartoq tamarmik imaarneqartussaasarmat. 
Najungaqartut aamma inissiamut tassunga uteqqittussat, aammalu inimut qularnaveeqqusiinermut 
akiliuteqareersimasut, taakkualu inigisaminnut uteqqittussat, ilumut utaqqiisaasumik, tassa 
iluarsaassinerup nalaannaani allami najungaqartussat, najungariligassakkamut ilumut 
qularnaveeqqusiissumik akiliuteqartussaappaat ?   

